ᐅᐃᒍᖓ F 
ᐅᓂᒃᑳᓕᐊᖓᑦ ᑲᑎᒪᔨᐊᕈᓯᑦ ᐊᕐᕕᓕᕆᓂᕐᒧᑦ, Right ᐊᒻᒪ Gray ᐊᕐᕕᓕᕆᓂᕐᒧᑦ ᑲᑎᒪᔨᐅᖃᑕᐅᔪᑦ: Walløe (ᐃᒃᓯᕙᐅᑕᖅ), Allison, Andersen, Archer, Baba, Bannister, Bickham, Borodin, Bradford, Branch, Brandao, Brandon, Bravington, Breiwick, Brownell, Burdin, Butterworth, Carlson, Cipriano, Clapham, Clark, Cooke, Deimer-Schuette, DeMaster, Donovan, Double, Dueck, Edwards, Edwards, Ettyne, Fernholm, Fujise, Funahashi, Gabriele, Gallego, Galletti, Gedamke, George, Givens, Goodman, Goto, Groch, Gunnlaugsson, Hatanaka, Hayashi, Heide-Jørgensen, Hester, Hoelzel, Huebinger, Hyugaji, Ilyashenko, Iñíguez, Ipatova, Ivashchenko, Jackson, Jorde, Kasuya, Kato, Kitakado, Knoche, Koski, Krahn, Laidre, Lawrence, LeDuc, Leslie, Litovka, Lockyer, Lyrholm, Macrander, Magloire, Marcondes, Martien, Martin, Mate, Meek, Melnikov, Miasnikov, Mikhno, Moore, Morishita, Murase, Nakamura, Newell, Nishiwaki, O’Hara, Ohsumi, Øien, Okada, Okamura, Ottoy, Palka, Park, Pastene, Postma, Punt, Rambally, Rea, Read, Rebecca, Reeves, Rogan, Rojas-Bracho, Rosa, Rosenbaum, Rowles, Schweder, Scordino, Simmonds, Simmonds, Skaug, Strand, Strbenac, Suydam, Taylor, Tichotsky, Tiedemann, Urbán, Van Waerebeek, Víkingsson, Wade, Waples, Weinrich, Weller, Wiese, Winship, Witting, Yamada, Yamakage, Yasokawa, Yatabe, Young, Zeh, Zelensky, Zerbini.
1. ᒪᑐᐃᕐᓯᓂᕐᒧᑦ ᐅᖃᐅᓯᑦ, ᓂᕈᐊᕐᓯᕐᓂᖅ ᐃᒃᓯᕙᐅᑕᕐᒥᒃ ᐊᒻᒪ ᑎᒃᑯᐊᕐᓯᓂᖅ ᑎᑎᕋᖅᑎᐅᓂᐊᖅᑐᓂᒃ 
Walløe ᑐᓐᖓᓱᒃᑎᑦᓯᓚᐅᖅᑐᖅ ᑲᑎᒪᔭᖅᑐᖃᑕᐅᓯᒪᔪᓂᒃ ᐊᒻᒪ ᓂᕈᐊᖅᑕᐅᓚᐅᖅᑐᖅ ᐃᒃᓯᕙᐅᑕᐅᓂᐊᖅᑎᓪᓗᒍ.  Brandon, Hoelzel ᐊᒻᒪᓗ Waples ᑎᒃᑯᐊᖅᑕᐅᓚᐅᖅᑐᑦ ᑎᑎᕋᖅᑎᐅᓂᐊᖅᑎᓪᓗᒋᑦ.
2. ᓈᒻᒪᒋᔭᐅᓂᖏᑦ ᑲᑎᒪᔾᔪᑎᒃᓴᑦ
ᑲᑎᒪᔾᔪᑎᒃᓴᖅ ᐊᖏᖅᑕᐅᓚᐅᖅᑐᖅ ᐊᒻᒪ ᐃᓚᖓ 1. 

3. ᕿᒥᕐᕈᔭᐅᓂᖏᑦ ᑎᑎᖅᑲᑦ ᐊᑐᐃᓐᓇᐅᔪᑦ
ᑎᑎᕋᕐᓯᒪᔪᑦ ᐊᑐᐃᓐᓇᐅᔪᑦ ᐅᖃᐅᓯᒃᓴᕆᔭᑦ ᑲᑎᒪᔨᐊᕈᓯᕐᓄᑦ ᐅᑯᓂᖓ ᐱᖃᓯᐅᔾᔨᓚᐅᖅᑐᖅ SC/59/Rep 3, 4, BRG1-23, 25-30, 32-41, SD3, AWMP1, O18, SH10, ASW5, ProgRep ᐋᔾᔭᓐᑏᓇ, ᐊᔅᑐᕆᐊᓕᐊ, ᐳᕆᔨᐅᓪ, ᑎᐊᓐᒪᒃ, ᔭᐹᓐ, ᓄᐊᕗᐊᐃ, ᒥᐊᓕᒐᐃᑦ, ᔭᒃᓴᑦ ᐊᒻᒪ ᐱᖃᑎᖏᑦ  et al. (2007) ᐊᒻᒪᓗ ᒧᐊ. 

4. ᐊᕐᕖᑦ
4.1 Bering-Chukchi-Beaufort ᐱᐅᕆᖕ-ᓴᑦᓯ-ᐱᐅᕗᐊᑦ (B-C-B) ᐃᑭᖏᓐᓂ ᐊᕐᕖᑦ
4.1.1 ᐅᓄᕐᓂᖏᓐᓄᑦ ᐋᖅᑭᓯᒪᔪᕆᔭᐅᔪᑦ 
SC/59/BRG3 ᓇᐃᓈᕐᓯᒪᔪᑦ ᖃᐅᔨᓴᐃᔾᔪᑎᓄᑦ ᐅᒃᓂᑳᕐᓯᒪᔪᑦ ᐊᕐᕌᖑᓄᑦ ᐱᖓᓱᓄᑦ ᖃᐅᔨᓴᐃᔾᔪᑕᐅᔪᑦ ᐊᕐᕕᖕᓄᑦ ᐃᑭᖏᓐᓂ Bering-Chukchi-Beaufort (B-C-B) ᐊᕐᕕᑦ ᐅᓄᕐᓂᕆᔭᖏᑦ, ᒪᓕᒃᓗᒋᑦ ᑐᒃᓯᕋᐅᑕᐅᓚᐅᕐᓯᒪᓂᖓᑦ ᓄᓇᕐᔪᐊᕐᒥ ᐊᕕᓕᕆᔨᑦ ᑲᑎᒪᔨᖏᑕ ᖃᐅᔨᓴᖅᑎᒻᒪᕆᑦ ᑲᑎᒪᔨᕋᓛᖁᑎᖏᓐᓄᑦ ᑲᑎᒪᓂᖃᖅᑎᓪᓗᒋᑦ 2004-ᒥ (IWC, 2005, pp.23-24). ᐅᓄᕐᓂᖏᓐᓄᑦ ᖃᐅᔨᓴᕈᑎᐅᔪᑦ ᐱᒋᐊᖅᑕᐅᓚᐅᕐᓯᒪᔪᑦ 1970-ᖏᓐᓂ ᑕᐃᑦᓱᒪᓂ ᖃᐅᔨᓴᐃᑎᓪᓗᒋᑦ, ᐊᒻᒪ NSB ᖃᐅᔨᓴᐃᓚᐅᕐᓯᒪᔪᑦ ᐊᒃᓱᑲᓪᓚᒃ ᕋᓴᒥᐅᓂ ᐊᑐᕐᖢᑎᒃ ᓄᓇᖃᖅᑳᕐᓯᒪᔪᓂᒃ ᓇᐅᑦᑎᕐᓱᐃᔨᓂᒃ 1990-ᖏᓐᓂᑦ ᖃᐅᔨᒋᐊᕐᓚᐅᕐᓯᒪᔪᑦ ᐅᓄᕐᓂᖏᓐᓂᒃ ᐊᒻᒪ ᓯᐊᒻᒪᒃᓯᒪᓂᖏᓐᓂᒃ ᐊᐅᔭᒃᑯᑦ ᓯᑰᑦᑲᐅᑉ ᓯᒡᔭᖓᓂ.  ᖃᐅᔨᓴᖅᑎᐅᔪᑦ ᑐᕌᖅᑎᑕᐅᓪᓗᑎᒃ ᖃᐅᔨᓴᐃᓂᕐᒧᑦ ᐆᒃᑐᕋᐅᑕᐅᔪᓂᒃ ᐱᓪᓗᒋᑦ ᐊᕐᕕᑦ Bering-Chukchi-Beaufort-ᒥᑦᑐᑦ.  ᖃᐅᔨᓴᐃᓂᐅᔪᖅ ᑐᕌᖓᓂᖅᓴᐅᓪᓗᓂ ᑕᓪᓕᒪᓄᑦ ᐃᓗᓕᖏᓐᓄᑦ: (1) ᖃᐅᔨᓴᐃᓂᕐᒧᑦ ᐸᕐᓇᐃᓂᖅ ᐊᒻᒪ ᐆᒃᑐᕋᐃᓂᖅ ᐱᓕᕆᔾᔪᑎᒃᓴᓂᒃ; (2) ᐊᐅᑎᖏᑎᒍᑦ ᖃᐅᔨᓴᒐᒃᓴᑦ ᐊᒻᒪ ᕿᒥᕐᕈᓇᒃᑕᐅᓂᖏᑦ; (3) ᓂᕐᔪᑎᑦ ᐃᓚᐅᔪᑦ ᐊᓯᖏᑦ ᐊᒻᒪ ᐅᓄᕐᓂᖏᑦ; (4) ᓯᐊᒻᒪᒃᑎᕐᓯᒪᓂᖏᑦ ᐊᒻᒪ ᐅᓄᕐᓂᖏᑦ; ᐊᒻᒪᓗ
(5) ᐊᖅᑯᓵᖅᑕᖅᑕᖏᑦ. ᐊᑐᓂᓗ ᐃᓗᓕᕆᔭᖏᑦ ᐅᓄᑲᓪᒪᒃᑐᑦ ᐱᓕᕆᐊᑦ ᐱᖃᓯᐅᔾᔨᓗᑎᒃ ᐅᑯᓄᖓ: ᐊᔾᔨᓕᐅᕆᓂᒃᑯᑦ ᓇᓴᐃᓗᑎᒃ, ᓄᐊᑦᓯᓂᖅ ᖃᐅᔨᓴᒐᒃᓴᓂᒃ ᐊᕐᕕᒃᑕᐅᔪᓂᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᖃᐅᔨᓴᒐᒃᓴᓂᒃ ᐱᓗᑎᒃ ᕋᓴᒥᐅᓂᑦ ᐊᒻᒪ ᐊᓚᓯᑲᒥᐅᓂᑦ, ᓱᖅᑲᖏᓪᓗ ᖃᐅᔨᓴᖅᑕᐅᓗᑎᒃ, ᐱᔭᐅᓯᒪᔪᑦ ᑐᓴᒐᒃᓴᖏᑦ ᐊᒥᐊᓕᒐᐃᑦ ᓂᐅᕐᕈᑎᒃᓴᓕᐊᕕᓂᖏᓐᓂᑦ ᑕᐃᑦᓱᒪᓂᑐᖃᖅ, ᓴᓇᓗᑎᒃ ᓄᑖᓂᒃ ᖃᐅᔨᓴᕈᑎᒃᓴᓂᒃ loci ᐊᕐᕕᖕᓄᑦ, ᓴᓇᓗᑎᒃ ᓄᑖᒥᒃ ᐊᑕᐅᓯᕐᒧᑦ ᐊᕐᕕᖕᒧᑦ ᓇᓗᓇᐃᕐᓯᔾᔪᑎᒃᓴᓂᒃᒥ, ᕿᒥᕐᖁᓗᑎᒃ ᓄᑖᕈᕆᐊᖅᑕᐅᓯᒪᔪᓂᒃ ᐊᐅᖏ
ᑎᒍᑦ ᖃᐅᔨᓴᕈᑎᑦ ᑐᓴᒐᒃᓴᖏᓐᓂᑦ (SNPs, microsatellite ᐊᒻᒪᓗ mtDNA), ᓴᓇᓗᑎᒃ ᐆᒃᑐᕋᐅᑕᐅᔪᓐᓇᕐᓂᐊᖅᑐᒥᒃ ᑖᓐᓇᓪᓚᑦᑖᖑᖕᒪᖓᑦ ᖃᐅᔨᓴᕈᑎᒥᒃ, ᐊᐅᖏᑎᒍᑦ ᐊᒻᒪ ᐅᓄᕐᓂᖏᓐᓄᑦ ᐆᒃᑐᕋᐅᑎᓂᒃ ᑐᓴᖓᒃᓴᓄᑦ ᐊᐅᖏᑎᒍᓪᓗ ᐆᒃᑐᕋᐅᑎᓂᒃᓴᓂᒃ, ᕿᒥᕐᕈᓇᒃᑕᐅᓗᑎᒃ ᐊᔾᔨᑎᒍᑦ ᓇᓕᐊᖑᓂᖏᓐᓄᑦ ᖃᔨᐅᒪᔾᔪᑕᐅᔪᑦ ᐊᒻᒪ ᐊᒃᑐᐊᓂᖃᖅᑐᑦ ᐊᕐᕕᑦ ᐋᖅᑭᒡᓱᕐᓯᒪᓂᖏᓐᓄᑦ, ᒥᒃᓴᐅᓴᒃᑕᐅᓗᑎᒃ ᐊᒻᒪ ᓇᓗᓇᐃᖅᑎᖅᑕᐅᓗᑎᒃ ᐊᕐᕕᑦ ᐅᑭᐅᖏᑦ, ᒥᒃᓴᐅᓴᒃᑕᐅᓗᑎᒡᓗ ᐅᓄᕐᓂᖏᑦ ᑕᑯᔭᐅᖃᑦᑕᖅᑐᑦ ᐅᐱᕐᖔᒥ ᐃᑭᖓᓂ ᓯᑰᑦᑲᒥᐅᑦ, ᓄᐊᑦᓯᓗᑎᒃ ᕿᒥᕐᕈᓇᒡᓗᑎᒡᓗ ᓄᐊᑕᐅᓯᒪᔪᓂᒃ ᑐᓴᒐᒃᓴᓂᒃ, ᐊᒻᒪ ᖁᒻᒧᐊᒃᑎᑕᐅᓯᒪᔪᒃᑯᑦ ᓇᓚᒃᑕᐅᓗᑎᒃ ᐊᕐᕕᑦ. ᑲᑐᔾᔨᓪᓗᑎᒃ ᖃᐅᔨᓴᐃᓂᕐᒥᑦ ᓴᖅᑭᑦᑎᓯᒪᓕᖅᑐᑦ ᐅᖓᑖᓂ 80 ᖃᐅᔨᓴᖅᑎᑦ ᑎᑎᕋᕐᓯᒪᔭᖏᓐᓂᒃ (ᐅᖓᑖᓂ 300 ᓄᓇᕐᔪᐊᕐᒥ ᕿᓚᓗᒐᓕᕆᔨᑦ ᑲᑎᒪᔨᖏᑦ ᑐᓂᓯᓚᐅᖅᑐᑦ ᑎᑎᕋᕐᓯᒪᔪᓂᒃ) ᐊᒻᒪ ᑐᓂᐅᖅᑲᐃᓚᐅᖅᑐᑦ ᓄᑖᓂᒃ ᑐᓴᒐᒃᓴᓂᒃ Bering-Chukchi-Beaufort ᐊᕐᕕᖏᑕ ᐋᖅᑭᒡᓱᕐᓯᒪᓂᖏᓐᓄᑦ, ᐱᓗᐊᖅᑐᒥᒃ ᐊᐅᖏᑎᒍᑦ ᖃᐅᔨᓴᕈᑎᐅᔪᑦ ᓇᓗᓇᐃᕐᓯᓯᒪᒧᑦ ᒥᐊᓕᒐᕐᒥᐅᑦ ᐱᓕᕆᕐᔪᐊᕐᓯᒪᓂᖃᕐᒪᑕ ᖃᐅᔨᓴᐃᓪᓗᑎᒃ ᑕᐅᕙᓂᕐᒥᐅᑦ ᐊᕐᕕᖏᓐᓂᒃ ᐊᒻᒪ ᐋᖅᑭᒡᓱᕐᓯᒪᓂᖏᓐᓂᒃ.  ᐊᕐᕌᒍᐃᑦ ᖃᐅᔨᓴᖅᑕᐅᓯᒪᓂᖏᓐᓄᑦ ᖃᐅᔨᔭᐅᓯᒪᓕᖅᑐᑦ ᑖᒃᑯᐊ ᐊᕐᕕᑦ ᐊᒃᑐᖅᑕᐅᓴᕋᐃᓐᓂᖏᓐᓂᒃ ᓂᕿᓴᕐᓯᐅᖅᑎᓄᑦ ᐊᒻᒪ ᓯᑯᒧᑦ.  ᑖᒃᑯᐊᓗ ᓇᓗᓇᐃᕐᓯᒪᑦᓯᐊᖏᑦᑐᑦ ᐊᐅᖏᑎᒍᑦ, ᑭᓯᐊᓂᓕ ᐅᓄᖅᑐᑦ ᑲᑎᓐᖓᐅᕐᓂᖏᓐᓂᒃ ᓇᓗᓇᐃᖅᑕᐅᓯᒪᓕᖅᑐᑦ, ᓴᖅᑭᔭᖅᑐᖃᕋᓂ ᐊᑦᑕᓇᕈᑎᒋᒐᔭᖅᑕᖏᓐᓄᑦ ᐱᐅᕐᓱᐊᖅᑕᐅᓂᖏᑕ ᐊᑕᐅᓯᐅᓂᕋᖅᑕᐅᒃᐸᑕ (ᐊᑕᐅᓯᐅᖏᒃᑲᓗᐊᕐᓂᖅᐸᑕ).  30 SC/59/BRG3 ᓇᐃᓈᕐᓯᒪᓪᓗᓂ ᐅᓂᒃᑲᓕᐊᖑᔪᑦ ᐊᔾᔨᒌᖏᑦᑐᑦ ᑐᓴᒐᒃᓴᐅᔪᑦ ᑐᕌᖓᑐᐃᓐᓇᖏᑦᑐᑦ ᖃᐅᔨᓴᖅᑎᒻᒪᕆᐅᔪᓄᑦ, ᑭᓯᓂᐊᓕ ᑭᓇᒃᑯᑐᐃᓐᓴᕐᓄᑦ ᑐᕌᖓᖕᒥᔪᑦ ᑕᑯᔪᒪᕙᒃᑐᓄᑦ ᑕᐃᒪᐃᑦᑐᓂᒃ.  ᐅᓂᒃᑳᓕᐊᖑᔪᖅ ᓇᐃᓇᕐᓯᓯᒪᔪᒐᓗᐊᖅ ᐃᖅᑲᓇᐃᔭᖅᑕᐅᓚᐅᕐᓯᒪᔪᓂᑦ ᑐᑭᓯᕙᓪᓕᕐᓯᒪᓕᕐᓂᖏᓐᓂᒃ ᑕᐅᕙᓂᕐᒥᐅᑦ ᐊᕐᕕᖏᓐᓂᒃ, ᐃᓚᖏᓪᓗ ᑐᓴᒐᒃᓴᐅᔪᑦ ᐃᓚᑰᓪᓗᑎᒃ ᐊᕐᕕᖕᓂᐊᕐᕕᐅᓗᐊᖏᑦᑐᓂ, ᐊᒻᒪ ᓇᓗᓇᐃᖅᓯᓚᐅᖅᑐᑦ ᐱᒻᒪᕆᐅᓂᖓᓂᒃ ᓄᐊᑦᓯᒃᐸᑕ ᑐᓴᒐᒃᓴᓂᒃ.   ᔪᐊᔾ ᓇᓗᓇᐃᕐᓯᓚᐅᖅᑐᖅ ᐱᓕᕆᔪᒪᓂᕆᔭᖏᓐᓂᒃ ᑲᔪᓯᓗᓂ ᐱᓕᕆᐊᖓᑦ ᐊᒻᒪ ᑎᓕᐅᕈᓗᓂ ᐱᓕᕆᖃᑎᖏᑦ ᑎᑎᕋᖁᓪᓗᒋᑦ ᑐᓴᒐᒃᓴᓂᒃ ᐊᒻᒪ ᕿᒥᕐᕈᓇᒃᓯᒪᔭᖏᓐᓄᑦ ᐅᓪᓗᒥᒧᑦ ᐊᖑᒻᒪᑎᓕᕐᓗᑎᒃ.  ᑲᑎᒪᔨᐊᕈᓯᐅᔪᑦ ᖁᔭᓕᕗᑦ ᒥᐊᓕᒐᕐᒥᐅᑦ ᐱᓕᕆᖃᑎᖃᕐᓯᐊᕐᒪᑕ ᖃᐅᔨᓴᖅᑎᒻᒪᕆᖏᑦ ᓄᓇᖅᑲᑎᒋᓐᖏᑕᑦᑎᓐᓂᒃ ᑐᑭᓯᕙᓪᓕᕋᓱᐊᖅᑎᓪᓗᒋᑦ ᐊᕐᕕᖕᓂᒃ ᐊᒻᒪ ᐅᓄᕐᓂᖏᑕ ᐋᖅᑭᒡᓯᒪᓂᕆᔭᖏᓐᓂᒃ ᐅᑭᐅᖅᑕᖅᑐᒥ.
ᐅᖃᐅᓯᒃᓴᑦ ᐅᓄᕐᓂᖏᑕ ᐋᖅᑭᒡᓱᕐᓯᒪᓂᖓᓄᑦ ᑭᖑᕙᕆᐊᖅᑕᐅᓚᐅᖅᑐᖅ ᐅᓄᖅᑐᑦ ᑐᓴᒐᒃᓴᓕᕆᔨᐅᔪᑦ ᐱᕙᓪᓕᐊᔪᓄᑦ ᓴᖅᑭᑦᑎᓚᐅᖅᑎᓪᓗᒋᑦ.
4.1.1.1 ᐊᐅᖏᑎᒍᑦ ᑐᓴᒐᒃᓴᐃᑦ
SC/59/BRG8 ᑐᓂᔭᐅᓚᐅᖅᑐᑦ ᐱᒋᐊᓂᖓᓂ ᖃᐅᔨᔭᐅᔪᑦ ᓴᓇᖁᓪᓗᒋᑦ ᓄᑖᓂᒃ ᖃᐅᔨᓴᕈᑎᒃᓴᐅᔪᓂᒃ ᓇᑭᓐᖓᔭᐅᖕᒪᖔᑕ, ᐊᑐᓂᓗ ᖃᔨᐅᓴᕈᑎᒃᓴᑦ.  19-ᖑᔪᑦ ᖃᐅᔨᓴᕈᑎᒃᓴᐅᔪᑦ ᐊᑐᖅᑕᐅᓚᐅᖅᑐᑦ ᐅᓪᓗᒥᓯᐅᑎᑦ ᐊᒻᒪ ᑭᖑᓂᑦᑎᓐᓂ ᐊᐅᖏᑎᒍᑦ ᖃᐅᔨᓴᒐᒃᓴᐅᔪᑦ ᓴᐃ ᓗᐊᕋᓐᔅ ᕿᑭᖅᖓᓂᑦ ᐊᒻᒪ ᐸᐅᕈ ᐊᓚᓯᑲᒥᑦ ᐱᔭᐅᓂᑯᑦ.  ᑎᑎᕋᖅᑎᐅᔪᑦ ᓴᓇᓚᐅᖅᑐᑦ ᖃᐅᔨᓴᕈᑎᒃᓴᓂᒃ ᑭᖑᓂᑦᑎᓐᓂᓐᖔᔭᓂᑦ ᐊᒻᒪ ᐆᒃᑐᕋᒐᒃᓴᐃᑦ ᖃᐅᔨᓴᒐᒃᓴᐃᑦ ᐱᐅᔪᓐᓂᓚᐅᕐᒪᑕ, ᑕᐃᒪᓐᓇ ᑕᒻᒪᕐᓯᒪᔪᓐᓇᕐᓂᖓ ᖁᕝᕙᓯᓚᐅᖅᑐᖅ 0.1 ᐳᓴᓐᒧᑦ ᐃᓗᓐᓇᖏᓐᓄᑦ ᖃᐅᔨᓴᒐᒃᓴᐅᔪᓄᑦ.  ᐱᒋᐊᓂᖓᓂ ᐅᓄᕐᓂᖏᑦᓐᓄᑦ ᖃᐅᔨᓴᕈᑎᐅᔪᑦ ᓇᓗᓇᐃᓯᓚᐅᖏᑦᑐᑦ ᐱᑕᖃᕐᒪᖔᑕ 30/05/2007 1.   
ᐆᒃᑐᕋᐅᑎᐅᔪᖅ ᐃᓂᖃᑦᓯᐊᓚᐅᕐᓯᒪᔪᖅ ᐃᓗᓐᓇᖏᓐᓄᑦ ᐊᔾᔨᓐᖑᐊᑎᒍᑎ ᓇᓗᓇᐃᕐᓯᔾᔪᑎᓄᑦ ᑐᓴᒐᒃᓴᓄᑦ, ᐱᖃᓯᐅᔾᔭᐅᓯᒪᓪᓗᑎᒃ ᐃᓗᓐᓇᖏᑦ ᐊᕐᕌᒍᐃᑦ ᖃᖓᑕᓲᒃᑯᑦ ᓇᓴᐃᖃᑦᑕᓂᕆᔭᖏᑦ ᐸᐅᕈ ᐃᑭᐊᓂ ᐅᐱᕐᖔᖓᓂ 1976-2004-ᒧᑦ.  ᑕᐃᑦᓯᒪᓂ ᑲᑎᒪᔨᐊᖁᓯᑦ ᑲᑎᒪᓂᖃᖅᑎᓪᓗᒋᑦ, ᑎᑎᖃᖅᓯᔨᐅᔪᑦ ᐅᔾᔨᕈᓱᒃᑎᑕᐅᓚᐅᖅᑐᑦ ᐱᓕᕆᐊᖃᖅᑐᕕᓂᐅᓂᖏᓐᓂᒃ ᐊᔾᔨᓐᖑᐊᑦ ᓇᓗᓇᐃᖅᑕᐅᓇᓱᐊᕐᖢᑎᒃ 1976-80-ᒥ ᑭᖑᕐᖓᒍᑦ ᐊᔾᔨᓕᐅᖅᑕᐅᓂᑯᓄᑦ, ᐊᔾᔨᓐᖑᐊᑦ ᐊᔾᔨᖏᓐᓄᑦ ᐃᓕᐅᖅᑲᖅᐅᒪᐅᖏᑦᑐᑦ 2003-04-ᒥ ᐊᔾᔨᓪᓕᐊᕕᓂᑦ ᓯᕗᕐᖓᒍᑦ ᐊᔾᔨᖁᑎᒋᔭᐅᔪᓄᑦ.

4.1.3 ᐱᔭᐅᔪᓄᑦ ᑐᓴᒐᒃᓴᑦ 
SC/59/BRG4 ᐅᓂᒃᑳᓕᐅᓚᐅᖅᑐᑦ ᐱᔭᐅᔪᕕᓂᕐᓂᑦ ᑐᓴᒐᓴᒃᓂᑦ 2006-ᒥ ᐊᓚᓯᑲᒥ ᓂᕿᒃᓴᕐᓯᐊᕕᓂᕐᓂᑦ ᐊᕐᕕᒃᑕᓂᑦ.  ᑲᑎᓪᓗᒋᑦ 39-ᖑᔪᑦ ᐊᕐᕕᑦ ᐱᔭᐅᒋᐊᒪᐅᖅᑐᑦ 31-ᖑᔪᑦ ᓄᓈᖅᑕᐅᓪᓗᑎᒃ.  ᐊᑑᑎᖃᕐᓂᖓ (ᐅᓄᕐᓂᖏᑦ ᓄᓇᖅᑕᐅᔪᑦ ᐊᒻᒪ ᐱᒋᐊᖅᑕᐅᔪᑦ ᐅᓄᕐᓂᖏᑦ) ᐊᖑᓇᓱᓚᐅᖅᑐᑦ 79.5%-ᖓᓂᒃ, ᑖᓐᓇ ᐊᔾᔨᑲᓴᒋᓪᓗᓂᐅᒃ ᐱᓇᓱᐊᖃᑦᑕᕐᓯᒪᓂᖏᑕ ᐊᕐᕌᒍᑦ ᖁᓕᑦ ᐃᓗᐊᓂ (79%).  ᑖᒃᑯᓇᓐᖓᑦ 31-ᓂᑦ ᐊᕐᕕᖕᓂᑦ ᓄᓈᖅᑕᐅᔪᓂᑦ, 21 ᐊᖑᓴᓪᓗᓚᐅᖅᑐᑦ ᐊᒻᒪ ᖁᓕᑦ (10) ᐊᕐᓇᓪᓗᐃᑦ. ᖁᓕᓂᑦ ᐊᕐᓇᓪᓗᖕᓂᑦ, ᐊᑕᐅᓯᖅ ᐃᓂᕐᓯᒪᑦᓯᐊᓚᐅᖅᑐᖅ (>13.4m ᑕᑭᓂᖓ). ᓯᑯᖃᒧᑦ ᐊᒻᒪ ᓯᓚᑦᑎᐊᕙᐅᑲᑕᖏᓐᓂᖓᓄᑦ ᐊᖑᓇᓱᒃᑎᑦ ᐊᒃᓱᕈᓚᐅᖅᑐᑦ ᐅᐱᕐᖔᒃᑯᑦ, ᐅᓄᖏᓐᓂᖅᐹᖑᔪᓂᒃ ᐊᕐᕕᒡᖢᑎᒃ 35 ᐊᕐᕌᒍᑦ ᐃᓗᐊᓂ.  ᑭᓯᐊᓂ Wainwright ᐊᒻᒪ Barrow ᓄᓇᕐᓯᔪᓐᓇᓚᐅᖅᑐᑦ ᑕᓪᓕᒪᓂᒃ ᐊᕐᕕᖕᓂᒃ ᐅᐱᕐᖔᖑᑎᓪᓗᒍ.  ᐊᒃᓱᕈᓐᓇᓚᐅᖅᑐᖅ ᓯᓚ ᓯᑯᓗ ᐅᓄᖏᓐᓂᖅᓴᓂᒃ ᐊᕐᕙᒍᑕᐅᓚᐅᖅᑐᖅ 2006-ᖑᑎᓪᓗᒍ ᐊᔾᔨᒋᖏᓐᓂᖏᑦ ᐊᕐᕌᒍᓄᑦ ᖁᓕᓄᑦ ᑕᑯᓐᓇᕐᓗᒍ (41.8-ᓂᒃ ᐊᕐᕕᖃᑦᑕᕐᓯᒪᒐᓗᐊᕐᒪᑕ ᐊᕐᕌᒍᑕᒫᓐ).
ᑕᐃᒪᓕ AWMP SWG ᑲᔪᓯᑎᑦᓯᒃᐸᑕ ᐊᑐᓕᖅᑎᑦᓯᓂᕐᒧᑦ ᐆᒃᑐᕋᐅᑎᒥᒃ ᓱᕐᖃᒃᑕᐅᓐᖏᑎᓪᓗᒍ, ᐃᑲᔪᕐᓯᓂᖃᕋᔭᖅᑐᖅ ᓯᕗᓂᒃᓴᒥ ᓇᓴᐅᑎᐅᔪᑦ ᐱᔭᐅᔪᑦ ᐱᖃᓯᐅᔾᔨᓯᒪᒃᐸᑕ ᑕᖅᑭᖓᓂ ᐊᕐᕕᒃᑕᐅᔪᑦ ᐊᒻᒪ ᑕᖅᑭᖓ ᐱᒋᐊᖅᑕᐅᔪᑦ ᐊᒻᒪ ᑕᖅᑭᖓ ᐊᓯᐅᔨᔭᐅᒧᑦ.  ᐃᓚᖏᑦ ᐊᔾᔨᓕᐅᕆᓂᒃᑯᑦ ᓄᓈᖅᑕᐅᓯᒪᔪᓂᒃ ᐱᕙᓪᓕᐊᓯᒪᓂᖃᖅᑑᒐᓗᐊᑦ, ᑭᓯᐊᓂᓕ ᓄᓈᖅᑕᐅᔭᕋᖓᑕ, ᐱᔭᕐᓂᖁᓐᓂᖃᑦᑕᕐᒪᑦ ᐊᔾᔨᓕᐅᕆᔭᕆᐊᒃᓴᖅ ᐃᓚᐃᓐᓇᖓ ᑕᑯᒃᓴᐅᖃᑦᑕᕐᒪᑦ ᐊᕐᕕᐅᖅᑕᐅᑎᓪᓗᖑ.
SC/59/ASW5 ᐅᓂᒃᑳᕐᓯᒪᔪᑦ ᐊᕐᕕᒃᑐᖃᓚᐅᖏᒻᒪᑦ ᕋᓴᒥᐅᑦ ᐃᑭᖓᓂ ᓯᑯᖃᓗᐊᕐᓂᖓᓄᑦ ᐊᒻᒪ ᓯᓚᑦᑎᐊᔭᐅᖃᑦᑕᓚᐅᖏᓐᓂᖓᓄᑦ.
4.1.4 ᒥᐊᓂᕐᓯᔾᔪᑎᓄᑦ ᐅᖃᐅᔾᔨᒋᐊᕈᑎᑦ 
ᐃᓱᒪᒃᓴᕐᓯᐅᕈᑕᐅᑦᓯᐊᓚᐅᖅᑎᓪᓗᒋᑦ ᐊᕐᕕᑦ ᐊᖅᑭᒡᓱᕐᓯᒪᓂᖏᑦ ᐅᖃᑕᐅᒪᐅᖅᑎᓪᓗᒋᑦ, ᑖᒃᑯᐊ ᓴᓐᖏᔪᒥᒃ ᐊᑐᓕᖁᔭᓕᐅᓚᐅᖅᑐᑦ ᐊᕐᕕᓄᑦ ᑐᓴᒐᒃᓴᖏᑦ ᓴᓇᕐᕈᑎᑦᓯᐊᕙᐅᓚᖑᓂᖏᓐᓂᒃ ᒥᐊᓂᕐᓯᔾᔪᑎᒃᓴᓄᑦ ᐅᖃᐅᔾᔨᒋᐊᓂᕐᒧᑦ ᐊᕐᕕᖕᓂ (ᐅᐃᒍᖓE).  ᖃᐅᔨᔭᐅᔪᑦ ᑕᐅᕙᓐᖓᑦ ᓇᓗᓇᐃᕐᓯᓯᒪᕗᑦ ᐱᔭᐅᒋᐊᕐᓂᕕᓂᖏᓐᒃ ᖃᑦᓯᐊᖅᑎ ᐊᒻᒪ ᑭᒡᓕᖏᑦ ᐱᔭᐅᔪᓐᓇᖅᑐᑦ ᓇᒻᒪᒋᔭᐅᓪᓗᑎᒃ.
4.2 ᐃᑭᖏᓐᓂ Davis Strait/Baffin Bay ᐊᒻᒪᓗ Hudson Bay ᑕᓯᐅᔭᕐᔪᐊᖓᓂ/ᓯᑯᓯᓛᕐᒥ ᐊᕐᕕᑦ
4.2.1 ᐊᕐᕕᑦ ᐅᓄᕐᓂᖏᑕ ᐋᖅᑭᒡᓱᕐᓯᒪᓂᖏᑦ 
ᖃᐅᔨᓴᖅᑕᐅᔪᑦ ᐅᓂᒃᑲᐅᓯᑎᓪᓗᒋᑦ ᐅᕙᓂ SC/59/BRG36  ᑎᑎᕋᕐᓯᓯᒪᔪᖅ ᐱᓯᒪᔭᐅᓕᕇᖅᑐᓂᒃ ᑐᓴᒐᓴᒃᓂᒃ ᓄᒃᑕᕐᓂᖏᓐᓄᑦ ᐊᕐᕕᑦ ᐃᑭᖓᓂ ᐱᖓᖕᓇᖓᑕ ᐊᑯᑭᑦᑐᑦ ᐊᒻᒪ ᑲᓇᖕᓇᖓᓂ ᑲᓇᑕᐅᑉ ᖁᑦᓯᒃᑐᖓᑕ ᐊᒻᒪ ᑐᓴᒐᒃᓴᖃᖅᑎᑦᓯᒃᑲᓐᓂᖅᑐᑦ ᐃᑲᔪᖅᑐᐃᓪᓗᑎᒃ ᐊᑕᐅᓯᐅᓂᕋᖅᐅᓂᖏᓐᓄᑦ ᐊᕐᕕᑦ.  ᒫᓐᓇᕐᓂᓴᐅᔪᑦ ᖁᒻᒧᐊᒃᑎᑕᐅᓯᒪᔪᒃᑯᑦ ᓇᓚᒃᑕᐅᖃᑦᑕᓚᐅᖅᑎᓪᓗᒋᑦ ᐱᖓᖕᓇᖓᓂᑦ ᐊᑯᑭᑦᑐᑦ 2005 ᐊᒻᒪ 2006-ᖑᑎᓪᓗᒍ ᐃᑲᒧᕐᓯᔪᑦ ᑭᖑᓂᑦᑎᓐᓂ ᑐᓴᒐᒃᓴᐅᔪᑦ ᓇᓗᓇᐃᕐᓯᓯᒪᓂᖏᓐᓂᒃ ᓇᔪᒐᖃᕐᒪᑕ ᐊᕐᕕᑦ ᓯᑯᓯᓛᒥ, ᑕᓯᐅᔭᕐᒧᐊᕐᒥ, ᕼᐊᓐᓴᓐ ᓯᑐᕋᐃᑦ ᐃᑭᖓᓂ, ᑲᓇᖕᓇᖓᓂ ᕿᑭᖅᑖᓗᑉ ᕿᑭᖅᑕᖓᑕ, ᑕᓪᓗᕈᑎᐅᑉ ᐃᑭᖓᓂ ᐊᒻᒪ ᐱᖓᖕᓇᖓᓂ ᐊᑯᑭᑦᑐᑦ ᐊᑕᐅᓯᕐᒥᐅᑕᐅᓂᕋᖅᑕᐅᔪᑦ ᐃᓛᒃᑯᖓᑦᑎᐊᕋᓗᐊᖅᑎᓪᓗᒋᑦ.  ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᒃᑕᐅᔪᕕᓂᑦ ᐊᖏᖃᑎᖃᖅᑐᑦ ᐊᐅᖏᑎᒍᑦ ᖃᐅᔨᓴᕈᑎᓂᑦ, ᑭᖑᓂᑦᑎᓐᓂᑦ ᐊᕐᕕᒃᑕᐅᔪᑦ ᐸᕙᓐ ᐸᐃᒥ ᐊᒻᒪ ᓯᑯᓯᓛᒥ, ᐊᒻᒪ ᕿᑐᕐᖏᐅᕐᓂᖏᓐᓄᑦ ᐊᒻᒪ ᐊᕕᒃᑎᕐᓯᒪᓂᖏᓐᓄᑦ ᖃᐅᔨᔭᐅᓯᒪᕗᑦ ᓇᐅᑦᑎᕐᓱᐊᕆᔭᐅᖃᑦᑕᖅᑎᓪᓗᒋᑦ. 
ᑎᑎᕋᖅᑎᐅᔪᓄᑦ, ᐱᒻᒪᕆᐅᓂᖅᐹᖑᔪᑦ ᐊᑲᐅᓐᖏᓕᐅᕈᑕᐅᔪᑦ ᒪᕐᕉᓕᖅᑲᖓᓂᖃᖅᑕᐅᔪᓄᑦ ᐃᒪᓐᓇᐃᑦᑐᑦ (1) ᐅᓄᓐᖏᓗᐊᖅᑐᓂᒃ ᐱᐊᕋᖃᖅᑐᓂᒃ ᑕᑯᓯᒪᔪᑦ ᐸᕙᓐ ᐸᐃᒥ ᓄᖑᑉᐸᓪᓕᐊᖏᓐᓂᕋᖅᑕᐅᓂᐊᖅᑎᓪᓗᒋᑦ ᑖᒃᑯᐊ; ᐊᒻᒪ (2) ᐅᓄᓐᖏᓗᐊᖅᑐᑦ ᐃᓂᕐᓯᒪᔪᑦ ᓇᓂᔭᐅᓯᒪᖏᒻᒪᑕ ᕼᐊᑦᓴᓐ ᐸᐃᑉ ᑕᓯᐅᔭᕐᔪᐊᖓᓂ ᕿᑐᕐᖏᐅᖅᑐᑦ ᐊᒻᒪ ᐃᓐᓇᕈᓕᖅᑐᑦ ᑕᑯᔭᐅᖃᑦᑕᕐᓯᒪᖏᒻᒪᑕ.  ᖁᒻᒧᐊᒃᑎᑕᐅᓯᒪᔪᒃᑯᑦ ᓇᓚᒃᑕᐅᔪᑦ ᓇᓗᓇᐃᕐᓯᓯᒪᕗᑦ ᒪᕐᕈᓕᖅᑲᖓᓂᖃᖏᒻᒪᑕ ᑖᒃᑯᐊ ᐊᕐᕕᑦ, ᐊᕐᕕᖏᑦ ᓯᑯᓯᓛᑉ ᓅᖃᑦᑕᖅᑐᑦ Fury-ᑯᑦ ᐊᒻᒪ Hecla ᐃᑭᖓᒍᑦ ᐃᓯᖅᐸᒃᑐᑦ Prince Regent ᑲᖏᖅᑐᐊᓄᑦ (ᑕᕆᐅᖅ ᐊᑐᖅᑕᐅᒐᔪᒪᐅᖅᑐᖅ ᐸᕙᓐ ᐸᐃᒥ ᐊᕐᕕᖏᓐᓄᑦ), ᐊᒻᒪ ᐊᕐᕕᑦ ᒪᕐᕉᓂ ᓇᔪᒐᖃᖅᑐᑦ ᐅᑮᕕᖏᓐᓂ ᕼᐊᑦᓴᓐ ᐃᑭᖓᓂ.  ᐱᔭᕐᓂᖅᓂᖅᐸᖑᔪᖅ ᓇᓗᓇᐃᖅᑕᐅᔪᓐᓴᖅᑐᖅ ᐊᕐᕕᑦ ᐊᐅᔭᒃᑯᑦ ᑲᓇᑕᐅᑉ ᑕᕆᐅᖓᓂᖃᑦᑕᖅᑐᑦ, ᐅᑮᖃᑦᑕᖅᑐᓪᓗ ᕼᐊᑦᓴᓐ ᓯᑐᕋᐃᑦᒥ ᐊᒻᒪ ᐱᖓᖕᓇᖓᓂ ᓯᒡᔭᖓᑕ ᐊᑯᑭᑦᑐᕐᒥᐅᑦ ᐊᑕᐅᓯᐅᖕᒪᑕ.  ᐸᕙᓐ ᐸᐃᒧᐊᖅᐸᒃᑐᑦ ᐃᓐᓇᐅᓪᓗᑎᒃ ᐊᒻᒪ ᑕᖃᐃᕐᓯᖅᑐᑦ ᐊᕐᓇᓪᓗᐃᑦ, ᐊᒻᒪ Prince Regent ᑲᖏᖅᑐᐊᓂ, Gulf of Boothia, ᓯᑯᓯᓛᒥᓗ ᐊᒻᒪ ᐅᐊᖕᓇᖅᐸᓯᐊᓂ ᐱᖓᖕᓇᖓᑕ ᕼᐊᑦᓴᓐ ᐸᐃᑉ ᑕᓯᐅᔭᕐᔪᐊᖓᓂᑉᐸᒃᑐᑦ ᐊᒫᒪᒃᑎᑦᑎᔪᑦ, ᐱᐊᕋᖏᓪᓗ ᐊᒻᒪ ᐃᓂᓚᐅᖏᑦᑐᑦ ᓱᓕ.
ᐅᓄᕐᓂᖏᑦ ᐋᖅᑭᒡᓯᒪᓂᕆᔭᖏᑦ ᓯᑯᓯᓛᒥ, ᑕᓯᐅᔭᕐᔪᐊᒥ, ᕼᐊᓐᓴᓐ ᓯᑐᕋᐃᑦ ᐃᑭᖓᓂ, ᑲᓇᖕᓇᖓᓂ ᕿᑭᖅᑖᓗᖕᒥᐅᑦ, ᐱᖓᖕᓇᖓᓂ ᐊᑯᑭᑦᑐᕐᒥᐅᑦ ᐊᒻᒪ ᑲᓇᑕᒥᐅᑦ ᖁᑦᓯᒃᑐᐊᓂ ᐅᖃᐅᑕᐅᓚᐅᖅᑐᑦ ᑐᓴᒃᓴᖁᑎᖏᑦ ᐊᐱᕐᓱᕐᖢᑎᒃ ᒪᕐᕉᓕᖅᑲᖓᖕᒪᖔᑕ ᐊᕐᕕᑦ.
ᖃᐅᔨᓴᖅᑕᐅᕐᖓᖅᑎᓪᓗᒋᑦ ᒪᕐᕉᓕᖅᑲᖓᓂᕋᖅᑕᐅᓚᐅᕐᓯᒪᔪᑦ ᐊᕐᕕᑦ Fury ᐊᒻᒪ Hecla ᐃᑭᖓᓂ.  ᖁᒻᒧᐊᒃᑎᑕᐅᓯᒪᔪᒃᑯᑦ ᓇᓚᒃᑕᐅᑎᓪᓗᒋᑦ ᑕᒪᕐᒥᒃ ᐱᖓᖕᓇᖓᓂ ᐊᑯᑭᑦᑐᑦ ᐊᒻᒪ ᑲᓇᑕ ᓇᓗᓇᐃᕐᓯᓚᐅᖅᑐᑦ ᑕᒻᒪᕐᓯᒪᓐᓂᕕᓂᖓᓐᓂᒃ.  ᐊᕐᕕᑦ ᑲᓇᑕᒥ ᐊᒻᒪ ᐱᖓᖕᓇᖓᓂ ᐊᑯᑭᑦᑐᑦ ᑕᕝᕙᓂᑦᓴᐃᓐᓇᖅ ᐊᐅᔭᒃᑯᑦ ᓇᔪᒐᖃᖃᑦᑕᖅᑐᑦ (ᑲᓇᖕᓇᖓᓂ ᕿᑭᖅᑖᓗᖕᒥᐅᑦ ᐊᒻᒪ ᖁᑦᓯᒃᑐᕐᒥᐅᖓᓐᓂ) ᐊᑕᐅᓯᕐᒥᓗ ᐅᑮᕙᒃᑐᑦ (ᕼᐊᑦᓴᓐ ᓯᑐᕋᐃᑦ ᐃᑭᖓᓂ). ᐊᒻᒪᓗ ᓱᓕ, ᐊᕐᑯᑦ ᑲᐃᕙᖃᑦᑕᕐᒪᑕ ᕿᑭᖅᑖᓗᖕᒥᒃ ᓯᕿᓐᖑᔭᖅ ᒪᓕᒃᓗᒍ ᐊᒻᒪ ᐃᒡᓗᖔᖓᓄᑦ ᓄᖃᑦᑕᖅᑐᑦ, ᐸᔾᔭᖅᓗᒃᑕᐅᓪᓗᑎᒃ ᓇᔪᒐᖏᑦ ᑕᐅᕙᓂ Fury ᐊᒻᒪ Hecla ᐃᑭᖓᓂ.   ᑐᓴᒐᒃᓴᑦ ᐊᖑᓴᓪᓗᓂᖏᓐᓄᑦ ᐊᕐᓇᓗᓂᖏᓐᓄᓪᓗ ᐊᒻᒪ ᐅᑭᐅᖏᓐᓄᑦ ᐊᒡᒍᖅᑐᕐᓯᒪᔪᑦ ᒪᓕᒃᓗᒋᑦ ᐊᔾᔨᓐᖑᐊᑎᒍᑦ ᓇᓗᓇᐃᖅᑎᖅᑕᐅᔪᑦ, ᖁᒻᒧᐊᒃᑎᑕᐅᓯᒪᔪᒃᑯᑦ ᓇᓚᒃᑕᐅᓂᑯᑦ, ᖃᖓᑕᓱᒃᑯᓪᓗ ᓇᓴᖅᑕᐅᓂᑯᑦ ᒫᓐᓇ ᓇᓗᓇᐃᕐᓯᔪᑦ ᐊᒡᒍᖅᑐᕐᓯᒪᖃᑦᑕᕐᓂᖏᓐᓂᒃ ᐃᓂᕐᓯᒪᔪᑦ ᐊᒻᒪ ᕿᑐᕐᖏᐅᖅᑐᑦ ᐊᒻᒪ ᐱᐊᕋᖏᑦ ᑕᕙᓂ ᓯᑯᓯᓛᒥ ᐊᒻᒪ ᓂᒋᐊᓂ Prince Regent ᑲᖏᕐᖢᐊᓂ ᐊᒻᒪ ᐃᓂᕐᓯᒪᔪᑦ ᐱᐊᕋᖃᖏᑦᑐᑦ ᐸᕙᓐ ᐸᐃᒥᖃᑦᑕᕐᖢᑎᒃ.   ᐊᒡᒍᖅᑐᕐᓯᒪᓂᖏᑦ ᒪᓕᒃᓯᒪᑦᓯᐊᖏᑦᑐᑦ ᓱᓕ ᐃᓱᒪᒋᔭᐅᔪᓄᑦ ᒪᕐᕉᓕᖅᑲᖓᓇᓱᒋᔭᐅᔪᓄᑦ ᐊᕐᕕᖕᓄᑦ.  ᐊᒻᒪᓗ ᓱᓕ, ᐅᓄᕐᓂᖏᑦ ᐱᖓᖕᓇᖓᓂ ᐊᑯᑭᑦᑐᑦ ᐊᒻᒪ ᑲᓇᑕᒥᐅᑦ ᐅᑭᐅᖅᑕᖅᑐᖓᓐᓂ ᐅᓄᕐᓯᕙᓪᓕᐊᓂᕋᖅᑕᐅᔪᑦ ᒪᓕᒃᓗᒋᑦ ᖃᖓᑕᓱᒃᑯᑦ ᓇᓴᖅᑕᐅᖃᑦᑕᖅᑐᑦ ᐊᒻᒪ ᓄᓇᖃᖅᑐᓂᑦ ᑕᑯᔭᐅᖃᑦᑕᖅᑐᑦ, ᐃᓱᒪᒋᔭᐅᔪᑦ ᐊᔪᖏᑦᑐᑦ ᒪᕐᕉᓕᖅᑲᖓᕙᖕᓂᖏᑦ ᐊᕐᕕᑦ ᐊᑕᐅᓯᐅᖓᓗᐊᖅᑎᓪᓗᒋᑦ.  ᑭᖑᓪᓕᖅᐹᒥ ᐊᐅᖏᑎᒍᑦ ᖃᐅᔨᓴᖅᑕᐅᓯᒪᔪᑦ ᐅᓪᓗᒥᒧᑦ ᐊᒻᒪ ᑐᓂᔭᐅᓗᑎᒃ ᐱᖓᓱᐊᖅᑎ ᑲᑎᒪᓂᖃᖅᑎᓪᓗᒋᑦ ᓴᓐᖏᓯᒪᓪᓗᑎᒃ, ᑭᓯᐊᓂ ᓇᓗᓇᐃᕐᓯᓯᒪᔪᑦ, ᐊᐅᖏᑎᒍᑦ ᐊᔾᔨᒌᖏᓐᓂᖏᑦ ᐊᒻᒪ ᑲᑎᖃᑦᑕᕋᑎᒃ ᐃᒡᓗᓕᖕᒥᐅᑕᐅᔪᑦ ᐊᒻᒪ ᐸᕙᓐᐸᐃᒥᐅᑕᐅᔪᑦ.  ᑕᐃᒪᓐᓇ ᖃᐅᔨᔭᐅᔪᑦ ᑐᑭᓕᐅᖅᑕᐅᓂᐊᖅᑐᑦ ᑭᖑᓪᓕᕐᒥ, ᐊᑕᐅᓯᐅᓂᖃᖅᑕᐅᔪᒧᑦ.

ᐃᓗᓐᓇᖏᑦ ᑭᒡᓕᖏᑦ ᐆᒃᑐᕋᖅᑕᐅᓯᒪᔪᑦ ᐃᓛᒃᑯᖓᓕᖅᑎᓪᓗᒋᑦ ᒪᕐᕉᓕᖅᑲᖓᓗᒍᑦ ᐆᒃᑐᖃᖅᑕᐅᓯᒪᔪᑦ ᑐᓗᖅᑕᕈᑕᐅᓇᑎᒃ ᐊᕐᕕᖕᓄᑦ.  ᑐᓴᒐᒃᓴᐅᔪᑦ ᐊᒻᒪ ᕿᒥᕐᕈᓇᒃᑕᐅᓚᐅᕐᓂᖏᑦ ᑐᓂᔭᐅᔪᑦ ᐊᑯᑭᑦᑐᓄᑦ ᐊᒻᒪ ᑲᓇᑕᒥᐅᓄᑦ ᖃᐅᔨᓴᖅᑎᓄᑦ ᑭᖑᓂᑦᑎᓐᓂ ᑲᑎᒪᓂᖃᖅᑎᓪᓗᒋᑦ, ᑲᑎᒪᔨᐊᕈᓯᐅᔪᑦ ᓇᓗᓇᐃᕐᓯᕗᑦ ᐊᑕᐅᓯᐅᓂᖏᓐᓂᒃ ᐱᔭᐅᓇᓱᐊᖅᐸᒃᑐᑦ ᑲᓇᑕᒥ ᐊᑯᑭᑦᑐᓄᓪᓗ ᑲᓇᖕᓇᖓᓂ ᐅᑭᐅᖅᑕᖅᑑᑉ ᐃᓕᓴᕆᔭᐅᖁᓪᓗᒋᑦ ᐱᓕᕆᔨᐅᔪᓄᑦ. ᑲᑎᒪᔨᐊᕈᓯᐅᔪᑦ ᐊᑐᓕᖁᔭᓕᐅᖅᑐᑦ ᐅᖃᐅᑕᐅᖁᓪᓗᒋᑦ ᐊᕐᕕᑦ ᐅᓄᕐᓂᖏᓐᓄᑦ ᐋᖅᑭᒡᓯᒪᓂᐅᔪᖅ ᐱᖃᓯᐅᑎᓪᓗᒍ ᐃᓗᐃᑦᑑᓇᕐᓯᒪᔪᒃᑯᑦ ᓇᓗᓇᐃᕐᓯᔾᔪᑎᑦ ᐊᐱᖅᑯᑎᐅᔪᓄᑦ ᑖᒃᑯᓄᖓ ᐊᕐᕕᖕᓄᑦ.
4.2.2 ᐊᓯᖏᑦ ᓄᑖᑦ ᖃᐅᔨᓴᖅᑎᒻᒪᕆᖕᓂᓐᖔᖅᑐᑦ ᑐᓴᒐᓴᑦ 
SC/59/BRG21 ᓇᓗᓇᐃᕐᓯᓚᐅᖅᑐᑦ ᖃᐅᔨᓴᖅᑕᐅᒃᑲᓐᓂᕐᓂᖏᓐᓂᒃ ᐅᓄᕐᓂᕆᔭᖏᓐᓄᑦ ᒥᒃᓴᐅᓴᒃᑕᐅᓪᓗᑎᒃ ᐊᕐᑯᑦ ᑲᓇᖕᓇᖓᓂ ᑲᓇᑕᐅᑉ ᐅᑭᐅᖅᑕᖅᑐᖓᑕ, ᑐᓐᖓᕕᒋᓪᓗᒋᑦ ᓇᓴᖅᑕᐅᓂᑯᑦ 2002-04-ᒥ ᒫᓐᓇᐅᔪᖅ ᕿᒥᕐᕈᓇᒃᑕᐅᕙᓪᓕᐊᓕᖅᑐᑦ, ᑭᓯᐊᓂᓕ ᐱᔭᕇᖅᑕᐅᓯᒪᖏᑦᑐᑦ ᓱᓕ.  ᖁᒻᒧᐊᒃᑎᑕᐅᓯᒪᔪᒃᑯᑦ ᓇᓚᐅᓯᖅᑐᐃᒪᐅᖅᑐᑦ 2006-ᖑᑎᓪᓗᒍ.  9-ᖑᔪᑦ ᐊᕐᕕᑦ ᓇᓚᐅᓯᖅᑕᐅᓚᐅᖅᑐᑦ ᔪᓚᐃᖑᑎᓪᓗᒍ ᖃᓂᖏᔭᖓᓂ ᕿᑭᖅᑕᓐ ᑎᓄᔾᔨᕕᐅᑉ ᖃᓂᒋᔭᖓᓂ, ᓂᒋᐊᓂ ᕿᑭᖅᑖᓗᖕᒥᐅᑦ.  8-ᖑᔪᑦ ᓇᓗᓇᐃᒃᑯᓯᖅᑕᐅᓚᐅᖅᑐᑦ ᑕᕝᕙᓐᖓᑦ ᐊᑕᐅᓯᕐᒥᑦ 9.5 ᑕᖅᑭᓄᑦ, ᐊᒻᒪ ᑎᑎᕋᕐᓯᓪᓗᑎᒃ ᐅᐱᕐᖔᒃᑯᑦ ᐊᒻᒪ ᐅᑭᐊᒃᓴᒃᑯᑦ ᐊᖅᑯᓵᖅᑕᖅᑕᖏᓐᓂᑦ, ᐊᒻᒪᓗ ᐊᐅᔭᒃᑯᑦ ᓇᔪᒐᖏᓐᓂᑦ ᐊᒻᒪ ᐅᑮᕕᖏᓐᓂ ᓇᔪᖅᐸᒃᑕᖏᓐᓂᑦ. ᐊᕐᕕᑦ ᐊᐅᔭᒃᑯᑦ Prince Regent ᑲᖏᖅᑐᐊᓄᐊᖃᑦᑕᖅᑐᑦ ᐊᒻᒪ Gulf of Boothia, ᐊᖅᑯᓵᖃᑦᑕᖅᑐᑦ ᐅᐊᖕᓇᖓᒍᑦ ᐊᒻᒪ ᓂᒋᐊᒍᑦ ᑲᐃᕙᓪᓗᒍ ᕿᑭᖅᑖᓗᒃ.  ᐅᑭᐊᒃᓵᒃᑯᑦ ᐊᖅᑯᓵᖅᑕᖅᑕᖏᑦ ᐱᖃᓯᐅᔾᔨᓯᒪᕗᑦ ᐅᐊᖕᓴᖓᓂᒃ ᐊᒻᒪ ᓂᒋᐊᓂ ᐊᖅᑯᑎᖓᓐᓂᒃ.  ᐅᑭᐅᒃᑯᑦ ᓇᔪᖃᑦᑕᖅᑕᖏᑦ ᖃᓂᖓᓂ ᑎᓄᔾᔨᕕᐅᑉ, ᕼᐊᑦᓴᓐ ᓯᑐᕋᐃᑦ ᐃᑭᐊᓂ, ᐊᒻᒪ ᐅᐊᖕᓇᖅᐸᓯᐊᓂ ᕼᐊᓴᓐ ᐸᐃ ᐃᑭᕋᓴᖓᑕ.  ᓄᐊᑕᐅᓯᒪᔪᑦ ᖃᐅᔨᓴᒐᒃᓴᑦ ᑐᓴᒐᒃᓴᑦ ᑲᓇᖕᓇᖓᓂ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᒻᒪ ᐱᖓᖕᓇᖓᓂ ᐊᑯᑭᑦᑐᑦ ᓄᐊᑕᐅᕙᒃᑐᑦ ᐅᓄᕐᓯᒋᐊᖅᑕᐅᓚᐅᕆᕗᑦ ᐱᖃᓯᐅᔾᔨᓯᒪᓕᕐᓂᐊᕐᒪᑕ 22-ᓂᒃ ᓄᑖᓂᒃ microsatellite loci ᖃᐅᔨᓴᒐᒃᓴᓂᒃ. 
ᑖᒃᑯᐊ ᑐᓴᒐᒃᓴᐅᔪᑦ ᐊᔾᔨᒌᓕᖅᑎᑕᐅᓯᒪᔪᑦ ᒥᐊᓕᒐᑦ ᑐᓴᒐᒃᓴᖁᑎᖏᓐᓄᑦ ᓄᐊᑕᐅᓯᒪᔪᓄᑦ ᑕᐅᕙᓂ B-C-B ᐊᕐᕕᖏᓐᓄᑦ ᐊᒻᒪ ᑲᑎᖃᓯᐅᔾᔭᐅᓂᐊᖅᑐᑦ ᐊᖏᓂᖅᓴᒧᑦ ᖃᐅᔨᓴᐃᓂᕐᒧᑦ.  ᓇᓴᖅᑕᐅᓂᑯᑦ ᕿᒥᕐᕈᔭᐅᓂᖏᑦ ᐱᔭᕇᖅᑕᐅᓯᒪᓕᖅᑐᑦ ᑲᓇᑕᒥ ᐊᕐᕕᖏᑦ ᐊᐅᖏᑎᒍᑦ ᖃᐅᔨᓴᐃᓂᕐᒧᑦ ᑐᓴᒐᒃᓴᖁᑎᖏᑦ ᖃᐅᔨᓴᖅᑕᐅᓪᓗᑎᒃ ᐆᒪᑎᓪᓗᒋᑦ ᐱᔭᐅᖃᑦᑕᕐᓯᒪᒧᒃᓂ ᐊᒻᒪᐊᐅᖑᑎᒍᑦ ᖃᐅᔨᓴᖅᑕᐅᒃᑲᓐᓂᕐᖢᑎᒃ, ᑭᓯᐊᓂ ᓱᓕ ᑕᒪᓐᓇ ᐱᔭᕇᖅᑕᐅᓯᒪᖏᑦᑐᖅ ᓱᓕ.  ᓇᐃᓈᕐᓯᒪᔪᑦ ᑭᖑᓂᑦᑎᓐᓂ ᐱᔭᐅᖃᑦᑕᕐᓯᒪᔪᑦ 1500-2005 ᐱᓕᕆᔭᐅᓚᐅᖅᑐᑦ 2006-ᖑᑎᓪᓗᒍ ᖃᐅᔨᓴᖅᑕᐅᓪᓗᑎᒃ ᖃᓪᓗᓇᑎᑐᑦ ᑎᑎᕋᕐᓯᒪᔪᖁᑎᒋᔭᐅᔪᑦ.  ᖃᐅᔨᔭᐅᕐᖓᖅᑐᑦ ᑲᑎᓪᓗᒋᑦ ᐱᔭᐅᓯᒪᔪᑦ ᐊᕐᕌᖑᓂ 1500-2005-ᒧᓄᑦ 80,000-ᖏᓐᓂᒪᐅᖅᑐᑦ ᐊᕐᕕᑦ.

ᓄᓇᓐᖑᐊᑎᒍᑦ ᓇᓗᓇᐃᖅᑕᐅᓯᒪᓪᓗᑎᒃ ᕿᒥᕐᕈᓇᒃᑕᐅᓚᐅᖅᑐᑦ ᐱᖃᓯᐅᔾᔨᓯᒪᔪᑦ ᑲᓇᖕᓇᖓᓂᒃ ᑲᓇᑕᒥᐅᑦ ᐅᑭᐅᖅᑕᖅᑐᖓᑕ ᐊᒻᒪ ᐱᖓᖕᓇᖓᓂᒃ ᐊᑯᑭᑦᑐᕐᒥᐅᑦ ᑖᒃᑯᐊᑐᐊᑦ.  ᐱᓗᐊᖅᑐᒥᒃ ᖃᐅᔨᓴᖅᑕᐅᓯᒪᔪᑦ ᐃᑭᖓ Belle Isle, Gulf of St. Lawrence, Hudson Bay, Hudson Strait, Newfoundland ᐊᒻᒪᓗ ᓚᐸᑐᐊᖅ,ᑕᓪᓗᕈᑎᐅᑉ ᐃᑭᖓ, ᐱᖓᖕᓇᖓᓗ ᐊᑯᑭᑦᑐᑦ ᐊᒻᒪ ᐸᕙᓐᐸᐃ.  ᐊᕐᕕᒃᑕᐅᔪᑦ ᓱᓕ ᑎᑎᖃᖅᑕᐅᓂᖏᑦ ᐱᔭᕇᕐᓯᒪᑦᓯᐊᖏᒃᑲᓗᐊᖅᑎᓪᓗᒋᑦ, ᐊᑐᖅᑕᐅᖃᑦᑕᖅᑐᑦ ᐅᖓᕙᕆᐊᕐᓯᒪᒧᑦ, ᑲᑎᓐᖓᓪᓗᑎᒃ ᐆᒃᑐᕋᐅᑎᓕᐊᖑᓯᒪᔪᑦ ᐱᖃᓯᐅᔾᔨᓯᒪᔪᑦ ᖃᐅᔨᒪᔭᐅᖏᑦᑐᓂᒃ, ᑖᒃᑯᐊ ᓇᓕᖅᑯᑦᑎᓯᒪᓂᕐᓴᐅᓗᑎᒃ ᒥᒃᓴᐅᓴᒃᓯᔾᔪᑕᐅᔪᓐᓇᖅᑐᑦ ᐊᕐᕙᖕᓂᐊᓚᐅᖅᑳᕋᑎᒃ  ᓱᓕ ᐅᓄᕐᓂᕆᓚᐅᖅᑕᖏᓐᓂᒃ ᐊᒻᒪ ᐱᐅᓯᒋᐊᖁᓪᓗᒋᑦ ᐱᐅᕐᓱᐊᕈᑕᐅᔪᑦ ᐊᒻᒪ ᐅᓄᕐᓯᕙᓪᓕᐊᑎᑕᐅᓂᖏᓐᓄᑦ ᐸᕐᓇᐅᑎᑦ ᐊᕐᕕᖕᓄᑦ ᑲᓇᖕᓇᖅᐸᓯᐊᓂ ᑲᓇᑕᐅᑉ ᐊᒻᒪ ᐱᖓᖕᓇᖓᓂ ᐊᑯᑭᑦᑐᑦ.   ᑲᓇᖕᓇᖓᓂ ᑲᓇᑕᐅᑉ ᐅᑭᐅᖅᑕᖅᑐᖓᑕ, ᐊᑕᐅᓯᕐᒥᒃ ᐊᕐᕕᖕᒥᒃ ᑕᑯᒪᐅᖅᑐᑦ ᓄᓗᐊᓄᑦ ᒪᑦᑎᓯᒪᔪᒥᒃ ᐊᒻᒪ ᓯᓗᓯᐊᓚᐅᖅᑐᑦ ᐊᕐᕕᖕᕕᓂᕐᒥᒃ. ᐅᐊᓕᓂᕐᒥᐅᓂ, ᒪᕐᕉᖕᓂᒃ ᓯᓗᓯᐊᓚᐅᖅᑐᑦ ᐊᕐᕕᕕᓂᕐᓂᒃ. ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᒪᕐᒥᐅᑕᓂᒃ ᕿᒥᕐᕈᔨᑦ ᑲᑎᒪᔨᕋᓛᖏᑦ ᑲᑎᒪᓚᐅᖅᑐᑦ ᒪᕐᕈᐊᖅᑎ 2006-ᖑᑎᓪᓗᒍ ᐅᖃᐅᓯᖃᕆᐊᖅᑐᕐᓯᒪᓪᓗᑎᒃ ᐊᑐᐃᓐᓇᐅᔪᓂᒃ ᖃᐅᔨᓴᖅᑎᒻᒪᕆᐅᔪᑦ ᑐᓴᐅᒪᔭᖏᓐᓂᒃ ᐊᒃᑐᐊᓂᖃᖅᑐᓂᒃ HB-FB ᐊᒻᒪ BB-DS ᐊᕐᕕᖏᓐᓄᑦ. ᐃᓗᓐᓇᖏᓪᓗ ᖃᐅᔨᔾᔪᐅᔪᑦ ᐃᓱᒪᒃᓴᕐᓯᐅᕈᑕᐅᓪᓗᑎᒃ.   (ᓄᓇᓐᖑᐊᑎᒍᑦ ᑭᒡᓕᖏᑦ, ᓯᐊᒻᒪᒃᓯᒪᓂᖏᑦ ᐅᑭᐅᖏᑎᒍᑦ ᐊᕐᓇᐅᓂᖏᑦ ᐊᖑᑕᐅᓂᖏᓪᓗ ᐊᒡᒍᖅᑐᕐᓯᒪᓂᖏᑎᒍᑦ). ᐃᒃᐱᒍᓱᓚᐅᖅᑐᑦ ᑖᒃᑯᐊ ᑐᓴᒐᒃᓴᐅᔪᑦ ᐃᑲᔪᕐᓱᐃᔾᔪᑎᖃᕐᓂᖏᓐᓂᒃ ᒥᑭᑦᑐᒥᒃ ᑖᒃᑯᓄᖓ ᒪᕐᕉᓕᖅᑲᖓᓂᖃᖅᑕᐅᔪᓄᑦ ᐊᒻᒪ ᐃᓱᒪᓕᐅᓚᐅᖅᑐᑦ ᑲᓇᖕᓇᒥᐅᑦ ᐊᕐᕕᖏᑦ ᐊᑕᐅᓯᖅᑎᑐᑦ ᐱᔭᐅᖁᔭᐅᓪᓗᑎᒃ.
SC/59/BRG23 ᑐᓂᔭᐅᓚᐅᖅᑐᑦ ᖃᐅᔨᔭᐅᔪᑦ ᓇᓴᐃᔾᔪᑎᕕᓂᐅᔪᑦ ᐊᕐᕕᖕᓄᑦ ᐄᑉᐳ 2006-ᖑᑎᓪᓗᒍ ᐊᕐᕙᖕᓂᐊᕐᕕᕕᓂᕐᒥ ᐱᖓᖕᓇᖓᓂ ᐊᑯᑭᑦᑐᑦ ᖃᐅᔨᒋᐊᖅᑕᐅᓪᓗᑎᒃ ᐅᓄᕐᓂᕆᔭᖏᑦ ᒫᓐᓇᐅᔪᖅ. ᐱᓕᕆᔭᐅᓂᖃᓚᐅᖅᑐᑦ ᒪᕐᕈᐊᖅᑎ ᖃᖓᑕᓱᒃᑯᑦ ᓇᓴᐃᓪᓗᑎᒃ, ᖁᒻᒧᐊᒃᑎᑕᐅᓯᒪᔪᒃᑯᑦ ᓇᓚᐅᓯᖅᑐᐃᓪᓗᑎᒃ ᓄᒃᑕᕐᓂᖏᑦ ᖃᐅᔨᓴᖅᑕᐅᓪᓗᑎᒃ 9-ᖑᔪᑦ ᐊᕐᕕᑦ, ᐊᒻᒪ ᒥᒃᓴᐅᓴᒃᑕᐅᓪᓗᑎᒃ ᐳᒃᑕᔪᑦ 14-ᖑᓂᕋᖅᑕᐅᓪᓗᑎᒃ ᐊᑐᕐᖢᑎᒃ ᐊᖅᑲᐅᒪᓂᖏᓐᓄᑦ ᓂᐱᓕᐅᕆᓂᕐᒥᒃ.  ᑲᑎᓪᓗᒋᑦ 34-ᖑᔪᑦ ᑕᑯᔭᐅᓚᐅᖅᑐᑦ ᐅᖓᓯᖕᓂᖃᖅᑎᓪᓗᒋᑦ 1,500 ᒥᑕᓂᒃ ᐱᖃᓯᐅᑎᓪᓗᒋᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᔪᑦ 6-ᖑᔪᑦ.
ᒥᒃᓴᐅᓴᒃᑕᐅᓯᓚᔪᑦ ᐅᓄᕐᓂᖏᑦ ᐊᕐᕕᑦ ᑲᑎᓐᖓᑎᓪᓗᒋᑦ ᑕᒻᒪᕐᓯᒪᔪᑦ ᐋᖅᑭᒋᐊᖅᑕᐅᓚᐅᖅᑐᑦ ᐃᒪᓐᓇᐃᓕᖓᓪᓗᒍ 267 (CV=0.47; 95% CI=111-641) ᐊᒻᒪ ᑲᑎᓪᓗᒋᑦ ᐅᓄᕐᓂᖏᑦ ᐊᑐᓂ ᐅᓄᕐᓂᖏᑦ ᒥᒃᓴᐅᓴᒃᑕᐅᓪᓗᑎᒃ ᐃᒪᓐᓇ 295 (CV=0.47; 95% CI=129-708). ᐊᑐᕐᖢᑎᒃ ᑐᓴᖓᒃᓴᓂᒃ ᓇᓚᐅᓯᖅᑕᐅᓯᒪᔪᓂᑦ ᐊᕐᕕᖕᓂᑦ, ᐊᕐᕕᑦ ᒥᒃᓴᐅᓴᒃᑕᐅᓚᐅᖅᑐᑦ ᐳᒃᑕᖃᑦᑕᕋᓱᒋᔭᐅᓪᓗᑎᒃ 24% (CV=0.03) 2 ᒥᑕᓂᒃ ᐳᒃᑕᓂᖃᕐᖢᑎᒃ. ᓇᓴᐃᓚᐅᖅᑐᑦ ᐃᒪᕐᒥ ᐃᖅᑲᖓ ᑕᑯᒃᓴᐅᓪᓗᓂ ᐊᕐᕕᑦ ᑕᑯᔭᐅᔪᓐᓇᓚᐅᖅᑐᑦ 2 ᒥᑕᓂᒃ ᐊᔾᔨᑲᓴᒋᓪᓗᒋᑦ ᑐᒑᓖᑦ ᕿᓚᓗᒐᐃᑦ. ᐊᑐᖅᑕᐅᓪᓗᑎᒃ ᐊᑐᐃᓐᓇᐅᔪᑦ ᐊᒻᒪ ᑕᒻᒪᕐᓯᒪᔪᑦ ᐋᖅᑭᒡᑕᐅᓪᓗᑎᒃ ᑕᑯᔭᐅᖏᓐᓂᑯᓄᑦ ᒥᒃᓴᐅᓴᒍᑕᐅᔪᑦ ᐃᒪᓐᓇ 1229 (95% CI=495-2939) ᐊᕐᕕᖃᖅᑐᒋᔭᐅᓪᓗᓂ. ᑖᒃᑯᐊ ᐅᓄᖅᑑᑎᓪᓗᒋᑦ ᒥᒃᓴᐅᓴᒃᑕᐅᓯᒪᔪᑦ ᓇᓗᓇᕿᕗᑦ ᐊᓯᔾᔨᖅᑕᐅᓯᒪᓂᖏᓐᓄᑦ ᐅᓄᕐᓂᕆᔭᖏᑦ ᓇᓗᓇᐃᖅᑕᐅᔪ8ᓴᖏᒻᒪᑕ ᐅᕝᕙᓗ ᓱᒃᑲᔪᐊᓗᖕᒥᒃ ᐅᓄᕐᓯᕙᓪᓕᐊᓂᖓᑦ ᓇᓗᓇᐃᖅᑕᐅᔪᓐᓇᖏᑦᑐᖅ.  ᐊᑕᐅᓯᖅ ᓇᓗᓇᐃᕐᓯᔾᔪᑕᐅᔪᓐᓇᖅᑐᑦ ᒫᓐᓇᕐᓂᓴᐅᔪᑦ ᐊᕐᓇᓪᓗᖕᓂᒃ ᐅᓄᖅᑐᓂᒃ ᑕᑯᖃᑦᑕᓕᕐᒪᑕ ᓂᕆᔪᓂᒃ ᐱᖓᖕᓇᖓᓂ ᐊᑯᑭᑦᑐᑦ. ᐱᖃᓯᐅᑎᓪᓗᒍ ᓯᑯᐃᖅᑐᒻᒪᕆᐅᓯᒪᖕᒪᑦ ᑕᐅᕙᓐᓇ ᑕᐃᒪᓐᓇᖃᐃ ᐅᓄᕐᓯᕚᓪᓕᖅᐳᑦ ᐱᖓᖕᓇᖓᓂ ᐊᑯᑭᑦᑐᑦ ᐊᕐᕕᖏᑕ.
ᐅᖃᐅᑕᐅᓚᐅᖅᑎᓪᓗᒍ ᑲᑎᒪᔨᐅᕈᓯᕐᓄᑦ ᐃᓱᒪᓕᐅᓚᐅᖅᑐᑦ ᓇᓴᐃᑦᓯᐊᕆᐊᖃᕐᓂᖏᓐᓂᒃ.  ᑖᒃᑯᐊ ᑲᑎᒪᔨᐊᕈᓯᐅᔪᑦ ᐊᖏᕐᓯᓚᐅᖅᑐᑦ ᐅᓄᕐᓂᕋᖅᑕᐅᔪᓄᑦ ᒥᒃᓴᐅᓴᒃᑕᐅᓯᒪᔪᓄᑦ.  ᐃᓚᖏᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᐱᖃᓯᐅᔾᔨᓯᒪᖏᒻᒪᑕ ᐅᓄᕐᓂᖏᓐᓂᒃ ᑲᑎᓪᓗᒋᑦ, ᑭᒡᒐᖅᑐᐃᔪᑦ ᑭᓯᐊᓂ ᐊᕐᕕᖕᓂᒃ ᐅᑮᔭᒃᑐᓂᒃ ᐱᖓᖕᓇᖓᓂ ᐊᑯᑭᑦᑐᑦ.
SC/59/BRG25 ᖃᐅᔨᓴᐃᓂᖓ ᓂᕿᒃᓴᖅᓯᐅᖅᐸᒃᑐᓂᒃ ᐊᕐᕕᖕᓂᒃ ᐱᖓᖕᓇᖓᓂ ᐊᑯᑭᑦᑐᑦ ᐃᑭᖓᓂ.  ᐊᒃᑐᐊᓂᖃᑐᐃᓐᓇᕆᐊᓕᒃ ᐃᒡᓕᕋᖃᕐᓂᖏᓐᓄᑦ, ᐊᒻᒪ ᐊᕐᕕᑦ ᓂᕆᓇᓱᐊᖃᑦᑕᕐᓂᖏᓐᓄᑦ ᐊᑯᑭᑦᑐᑦ ᕿᑭᖅᑕᕐᓱᐊᖓᓐᓂ, ᐱᖓᖕᓇᖓᓂ ᐊᑯᑭᑦᑐᑦ ᖃᐅᔨᓴᐃᓚᐅᖅᑐᑦ ᐅᒥᐊᕐᔪᐊᕐᒥᒃ ᐊᑐᕐᖢᑎᒃ ᐃᖅᑲᖓᓂᒃ ᐊᒻᒪ ᓄᓗᐊᓄᑦ ᖃᐅᔨᓴᒐᒃᓴᓂᒃ ᐱᓪᓗᑎᒃ ᐱᖃᓯᐅᑎᓪᓗᒋᑦ ᐊᕐᕕᑦ ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᓯᖅᑐᖅᑕᐅᓪᓗᑎᒃ ᐊᒻᒪ ᓂᐱᓕᐅᖅᑕᐅᓪᓗᑎᒃ ᐊᖅᑲᐅᒪᖃᑦᑕᕐᓂᖏᑦ.  ᒥᒃᓴᐅᓴᒃᑕᐅᓯᒪᔪᑦ ᐊᕐᕕᑦ ᐅᓄᕐᓂᖏᓐᓄᑦ ᐊᑐᓚᐅᖅᑐᑦ ᐆᒃᑐᕋᐅᑎᒥᒃ ᐊᖅᑭᒡᓱᐃᑎᓪᓗᒋᑦ ᓂᕆᕙᒃᑕᖏᑕ ᒥᒃᓴᓄᑦ ᐃᒡᓕᕋᕐᓄᑦ ᑎᓴᒪᓄᑦ ᑕᖅᑭᓄᑦ ᕿᑭᖅᑕᕐᓱᐊᕐᒥᑎᓪᓗᒋᑦ.  ᐊᑯᓐᓂᐊᓂ 2001 ᐊᒻᒪ 2006, 30 ᐊᕐᕕᑦ ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᓯᖅᑕᐅᓚᐅᖅᑐᑦ ᑐᓴᒐᒃᓴᓂᒃ ᖃᐅᑕᒪᓐ ᐱᕝᕕᐅᖃᑦᑕᕐᖢᑎᒃ ᓄᒃᑕᖃᕐᓂᖏᓐᓄᑦ 14-ᖑᔪᑦ ᐊᕐᕕᑦ ᓄᐊᑦᓯᕕᐅᓚᐅᖅᑐᑦ, ᓂᐱᓕᐅᖅᑕᐅᓪᓗᑎᒃ ᐊᖅᑲᐅᒪᖃᑦᑕᕐᓂᖏᑦ ᑐᓴᒐᒃᓴᖃᓕᖅᑎᑕᐅᓪᓗᑎᒃ.  ᐊᑕᐅᑦᓯᒃᑯᑦ ᑐᓴᒐᒃᓴᓂᒃ ᓄᐊᑦᓯᓚᐅᖅᑐᑦ ᐃᒪᐅᑉ ᐋᖅᑭᒡᓯᒪᓂᖓᓄᑦ ᐃᒡᓕᕋᕐᓂᒃ ᐊᒻᒪ ᓂᕿᒋᔭᐅᕙᒃᑐᑦ ᐅᓄᕐᓂᖏᓐᓂᒃ, 25-ᓂᒃ ᖃᐅᔨᓴᐃᕕᖃᖅᑎᓪᓗᒋᑦ ᓂᒋᐊᓂ ᕿᑭᖅᑕᕐᓱᐊᑉ ᐊᕐᕌᒍᓂ 2003, 2005 ᐊᒻᒪ 2006. ᑭᖑᕐᖓᒍᑦ ᓯᑯᐃᓚᐅᖅᑎᓪᓗᒍ ᐊᕐᕌᒍᒥ, ᐊᕐᕕᑦ ᐅᐸᓚᐅᕐᓯᒪᖏᑕᖏᓐᓄᐊᓚᐅᖅᑐᑦ ᓂᒋᐊᓂ ᓯᒡᔭᖓᑕ ᕿᑭᖅᑕᕐᔪᐊᑉ ᐊᒻᒪ ᐅᓄᖅᑑᖃᑦᑕᓚᐅᖅᑐᑦ ᑕᑯᔭᐅᔪᑦ ᑕᐅᕙᓂ. ᐊᖅᑲᐅᒪᖃᑦᑕᕐᓂᖏᑦ ᐊᔾᔨᒌᖃᑦᑕᓚᐅᖏᑦᑐᑦ ᐊᑯᓂᐅᓂᖏᑦ ᐊᑯᓐᓂᖃᓚᐅᖅᑐᑦ 53 (± 35) ᑎᑭᓪᓗᒍ 109 (± 41) m ᑭᓯᐊᓂ ᐊᑯᓂᐅᓂᖅᐹᖑᔪᖅ ᐊᖅᑲᐅᒪᖃᑦᑕᓚᐅᖅᑐᑦ ᐃᑎᓂᖃᖅᑐᒧᑦ >400m. ᐊᖅᑲᐅᒪᓂᕆᔭᐅᔪᑦ ᐊᖅᑲᖓᓂ ᐊᑯᓂᐅᓂᖃᖃᑦᑕᓚᐅᖅᑐᑦ  >40min-ᒥᒃ ᑕᑯᔭᐅᓚᐅᖅᑐᑦ ᑕᐃᒪᐃᑎᓪᓗᒋᑦ ᐅᓄᖅᑐᑦ ᐊᕐᕕᑦ.  ᐊᑐᐃᓐᓇᐅᓚᐅᕐᒥᔪᑦ ᓂᕿᒃᓴᖏᑦ ᐊᕐᕕᑦ ᐃᒪᕐᒥᐅᑕᑦ ᐃᒪᐃᑦᑐᑦ Calanus finmarchicus, C. glacialis, ᐊᒻᒪ C. hyperboreus ᐃᒪᓐᓇᐃᑦᑑᓪᓗᑎᒃ 90-100% ᐃᓗᓐᓇᖏᓐᓂ ᖃᐅᔨᓴᐃᕕᐅᔪᓂ 0 ᐊᒻᒪ 50 m ᐊᒻᒪ ᐃᒪᐃᓕᐅᕐᖢᑎᒃ 78% ± 25 ᑲᑎᓪᓗᑦ ᐅᓄᕐᓂᖏᑦ.  ᐃᖅᑲᕐᒥᐅᑕᑦ  ᐃᒡᓕᕋᐃᑦ 2006-ᒥ ᖃᐅᔨᓴᖅᑕᐅᓚᐅᖅᑐᑦ  ᓯᐊᒻᒪᒃᓯᒪᓂᖃᖅᑎᓪᓗᒋᑦ C. finmarchicus, ᐅᓄᕐᓂᖅᓴᐅᓚᐅᖅᑐᑦ ᐊᓯᖏᓐᓂᑦ. ᖃᐅᔨᓴᖅᑕᐅᑎᓪᓗᒋᑦ ᓂᕿᒋᔭᖏᑦ ᐃᒪᓐᓇᑎᒋ ᓂᕆᖃᑦᑕᖅᑐᒋᔭᐅᓚᐅᖅᑐᑦ ᐅᖁᒪᐃᓐᓂᓕᖕᓂᒃ ~220 tons ᖃᐅᑕᒫᓐ ᐅᓪᓗᕐᒧᑦ ᐊᑕᐅᓯᕐᒧᑦ ᐃᒡᓕᕋᖅᑐᖅᑐᑦ >21,000 ᑕᓐᔅᓂᒃ ᐅᖁᒪᐃᓐᓂᓕᖕᓂᒃ ᑕᖅᑭᓄᑦ ᑎᓴᒪᓄᑦ ᕿᑭᖅᑕᕐᓱᐊᕐᒥᑎᓪᓗᒋᑦ.  ᑲᑎᓪᓗᒋᑦ ᐃᒡᓕᕋᐃᑦ 50 ᒥᑕᓂᒃ ᐳᒃᑕᓂᖃᓚᐅᖅᑐᑦ ᐊᒻᒪ ᓂᕿᒃᓴᕆᔭᐅᓗᑎᒃ ᓈᒻᒪᒃᑲᔭᖅᑐᑦ ᐊᕐᕕᖕᓄᑦ ᐊᒻᒪ ᓇᓗᓇᐃᕐᓯᓚᐅᖅᑐᑦ ᓂᕿᒋᔭᐅᓂᖏᓐᓂᑦ ᑕᐅᕙᓂ ᐊᒃᓱᑲᓪᓚᒃ.
 ᐊᑐᓚᐅᖅᑐᑦ Kleiber-ᒥᒃ ᒥᒃᓴᐅᓴᒃᓯᓪᓗᑎᒃ ᑭᓯᐊᓂᓕ ᓈᒻᒪᖕᓂᐊᖅᑐᒃᓴᐅᖏᑦᑐᑦ ᐊᑐᖅᑕᐅᒃᐸᑕ ᐊᕐᕕᖕᓄᑦ ᐱᔾᔪᑎᒋᓪᓗᒍ ᑐᖁᕋᖃᑦᑕᕐᓂᖏᑕ ᐅᓄᕐᓂᖏᑦ, ᑕᒪᒃᑯᐊᓗ ᐊᒃᐸᕆᐊᖅᑕᐅᔭᕆᐊᖃᖅᑐᒃᓴᐅᓪᓗᑎᒃ.
4.2.3 ᐱᔭᐅᔪᓄᑦ ᑐᓴᒐᒃᓴᑦ 
ᐱᔭᐅᔪᓂᒃ ᐅᖃᐅᑕᐅᔪᖃᓚᐅᖏᑦᑎᐊᖅᑐᖅ.

